Ystyriaethau ynghylch diwedd amser neu’r dychrynadwy arwyddion a’r rhyfeddodau a fydd yn y dydd diwethaf, gwedi ei gymeryd allan o amryw fannau o’r Ysgrythurau Sanctaidd, sef y dychryn a fydd i’r annuwiolion weled diben pob peth a mawr orfoledd y cyfiawn yn y nefoedd.
Pob Cymro diniwed sy’n meddwl am ei ened, 

Doed yn nes i wrando, mae’n bryd i ni ystyrio. 

Fe ddywedodd y pregethwr yn ddoeth ac yn ddigynnwr’

Fod amser i bob amcan ac mai gwagedd oedd y cyfan,
Ac fe dyngodd yr angel, a gwir ydyw ei chwedel, 

I’r hwn sy’n byw’n dragywydd pob amser a dderfydd.
Fe fu gynt amseroedd y llenwyd y bydoedd, 

Dinasoedd a chestyll, a llawer o bethe erill;

Pob arfe miniog a’r holl ddelwe sefydlog, 

Llawer enw tra mawr mewn pres a meini gwerthfawr.
Mae ganddon ninne eto amser i’w dreulio 

Ym mhob math ar wagedd ac i ddilyn oferedd,

A chanddon ni gyfeillion, ceraint a chymdogion,

A’n amser ni heb oedi ydyw mawrhau y rheini

A hoffi ein da bydol y rhain ŷnt oll yn farwol,

Ond cofiwn y gair bellach na bydd amser mwyach.
Fe ddaw’r amser hwnnw y bydd y byd farw 

A hynny (gallwn ddwedyd) mewn moddion dychrynllyd:
Y dinasoedd yn syrthio a’r meini yn malurio, 

Yr holl arfe a doddan’, y pres a’r delwe arian;
Y glendid pryd daearol a’r holl gyfoeth bydol,

Ceraint a chyfeillion a dorrir yn gyrff meirwon, 

A phob coffadwrieth, gradd a galwedigeth

A fydd marw beunydd byth yn dragywydd.
Llawer o arwyddion a rydd yr Arglwydd cyfion
Cyn dydd y frwydyr i rybuddio pechadur:
Amal drallodau, newyn a phlaau,

Daeargryn, rhyfel, a llifddyfroedd uchel;

Gwynt ac ystormydd a sychder drwy’r gwledydd, 

A Christ Iesu yn danbed a gŵyd ei greaduried

I ryfela’n brysur yn erbyn pechadur. 

Cyfiawnder Duw galluog a fydd yn gapten arfog,
Barnedigaeth a ddaw allan a sancteiddrwydd yn darian 

A’i ddigofaint yn waywffon i ladd ei elynion— 

Pob peth a ryfela yn erbyn hil Adda.
Y mellt o’r cymyle megis bwa a saethe

A’r cenllysg yn ochrog trwy lid tra thymhestlog;
Y môr mawr a gynhyrfa a’r afonydd a lifa,
Gwynt nerthol ar unwaith a’u chwyth hwynt ymaith;
Pob peth fydd yn danbed yn erbyn pechaduried,
Nef, daear yn eglur, dŵr, tân ac awyr; 

Nefoedd yn dechre taflu sêr yn bellenne,
Yr awyr yn bygwth trowyntoedd disymwth; 

Tarane dychrynllyd a thymhestloedd enbyd, 

Y ddaear yn crynu gan y sŵn ofnadwy; 

Hollti’n fil o safne, bwrw allan fynydde,
Claddu dinasoedd yn eu ’mysgoedd; 

Y môr ynte yn rhuo, y tonne i gyd yn neidio

Gan godi megis brynie yn uwch na’r cymyle.
Gan ruad cefnfor pawb ym mhob goror 

A fydd i gyd yn synnu ac yn barod i drengi. 

Y tân a’r brwmstan ynte yn torri allan 

Gan losgi’n ddiwad y cwbwl yn wastad.

Pa beth a wna ddynion yn y terfysg creulon? 

Synnu bawb yn yr unlle ac yn leision megis ange. 

Ofn a dychryn garw a’u deil y pryd hwnnw;

Ofnadwy fydd y moddion, yr holl drefydd yn weigion, 

Y gorseddfeincie o’u deutu heb undyn yn barnu, 

Ni bydd neb yn y diwedd yn ymgais am anrhydedd, 

Na chwmpeini gwŷr doethion na phlesere newyddion; 

Fe fydd ynte’r cybydd gwedi darfod ei awydd. 

Holl blase brenhinoedd yn dân hyd y nefoedd,

Yr arglwyddi a’r ducied yn ffaelio bwyta ac yfed 

Gan ofan oherwydd y llifeiriant tragywydd. 

Ni bydd dim coffadwrieth am un hen dreftadeth.
Ni bydd gan neb mo’r pleser sôn am Alecsander, 

Dysg Aristotl ffyddlon neu ddoethineb Solomon

A’r gwŷr enwoca’ a fu erioed er oes Adda;

Fe gleddir pob enw gan y dychryn hwnnw. 

A’r morwyr truen gan gynddaredd yr elfen

Mewn dychryn cystuddiol rhag dinistr tragwyddol;

Taflant eu trysor a’u golud i’r cefnfor

Tra bo’r byd felly yn malurio o’r ddeutu.
Ym mha gyflwr anhawddgar bydd trigolion y ddaear?

A hyn fydd y cynnwr’ am ddigio’r Creawdwr.
Tân y dydd hwnnw fydd yn lle dilyw,

Ni bydd modd i’w ochelyd ond i’r sanctedd ei fywyd. 

Fe fydd y rhai bydol yn ysbïo o’u lledol

Ar eu holl gyfoeth mwynlan, yn aur ac yn arian. 

Eu plesere mawrion a’u holl eiddo gwychion 

A phob aur fanylwaith yn toddi i gyd ar unwaith,

A’u hyfryd berllenne yn mynd i ffwrdd yn ffagle, 

Ni chlybwyd yn unlle y fath alarnade.
Pan oedd Rhufen hynod yn llosgi saith niwrnod

A thân mawr Caerdroea yn llosgi a difetha, 

Wylofain mawr ydoedd wrth ddinistro dinasoedd, 

Ond beth oedd tosturi, y cyfyngder a’r cledi?

Er bod gŵr yn gweled ei wraig mewn caethiwed, 

Ac yn gwrando llefen a gwaedd ei blant bychen, 

Heb allu eu dwyn allan na’i achub ei hunan, 

Nid oedd hyn o flindere ond am gwrs o ddyddie 

Nac yn llosgi’n wynias mo’r hollfyd o’i gwmpas. 

Ond y llosgiad yma fydd yr amser diwedda’,

Ni ad na gro na cherrig na dim byw gweledig. 

Y cybydd ad heibio’r hyn oll sydd ganddo, 

Ni rwystra’r cwrw i’r oferddyn farw; 

Glendid yr holl ferched fydd yn toddi’n llymed,

Y gwŷr cryfion yn methu a phob cnawd yn crynu; 

Ni cheidw holl olud gŵr mo’no funud, 

Ni ddianc y gwŷr cryfion na’r mwya’ ei ddichellion;

Ni ddianc y llong gynta’ na’r march troed ysgafna’, 

Bydd môr o dân ysol i’w difa’n dragwyddol.

A dyna resynus gyflwr dyn truenus

A’i wylofain drwy drymder y dydd ola’ o’i amser. 

“Gwae fi o hyn allan, ydwyf ddyn truan, 

Pa fyd na pha gysur a gaf fi, bechadur? 

Pa gyngor a gymeraf yn y cystudd mwyaf?

’Y nghydwybod sydd effro ac i’m tost gyhuddo 

A’r holl fyd bychan yn mynd yn eiriastan. 

I ba le y dihangaf rhag y cystudd mwyaf?

Pe’r awn i’r mynydde tân a’m goddiwedde,

Os af i’r dyffryndir yr holl wlad a losgir; 

Y castelli mwya’ a phob amddiffynfa, 

Pa les a wna’r rheini? Maent i gyd yn llosgi. 

A dyna ddychryndod, a’r amser gwedi darfod. 

Mi dreulies yn union ym mhob ofer foddion 

Lawer o amsere wrth dorri Sabothe 

Yn canu ac yn dawnsio yr amser aeth heibio; 

Fe fu amser arall im alw ar Dduw yn ddiball

Ac i ofyn cymod am bob math o bechod

Pan oedd llawer teulu a disgyblion i Iesu

Yn pregethu’r Efengyl a minne yn troi ’ngwegil. 

Bu amser gras unweth a dydd iechydwrieth 

Ond yr amser yma mae’r byd ar chwalfa; 

Oni wiw mo’r gofidio pob peth sydd yn pasio?”

 A dyna gwynfan y pechadur truan.

Nid oes i hwn obeth ond tost farnedigeth 

Am ei fod mor ofer hyd ddiweddiad ei amser.
Ond er maint y dychryndod a’r hollfyd yn darfod 

Gwybydded pob Cristion nad felly bydd y cyfion. 

Bydd hwnnw beunydd yn llaman o lawenydd 

Fod amsere yn dyfod iddo gael ei ddatod,
A’i Brynwr eglur yn ei ddyrchafu i’r awyr 

I fysg yr holl seintie yn uwch na’r cymyle, 

Ac oddi yno yn gweled y byd yn un llymed 

Ac ynte yn cael madde ei holl gamwedde. 

Mor ddedwydd a fyddant yng ngwlad y gogoniant 

Lle bydd yn yr unlle fil o filiwne 

O’r nefolion deulu yn darllen ac yn canu,
A disglair wynepryd ein Hiachawdwr hyfryd

I’w goleuo’n wastad yn lle haul na lleuad, 

A gwlad mor ddedwyddol a bery’n dragwyddol. 

A phwy na rôi oglyd yn rhan yma o’i fywyd 

Am fynd i’r uchelne’ lle mae yr holl seintie

A dedwyddwch na dderfydd fyth yn dragywydd? 

Pob Cymro diniwaid Sy’n meddwl am ei enaid 

Doed yn nês i wrando mae’n brŷd ini ystyrio. 

Fe ddywedodd y pregethwr yn ddoeth ag yn ddi gynwr 

Fod amser i bob amcan ag mae gwagedd oedd y cyfan

Ac fe dyngodd yr Angel a gwir ydiw ei chwedel

I’r hwn Sy’n buw’n dragywydd pob amser dderfydd
Fe fu gynt amseroedd y llenwyd y bydoedd, 

Dinasoedd a chestill a llawer o bethau erill: 

Pob arfau miniog a’r holl Ddelwan Sefydlog.

Llawer enw tramawr mewn prês a meini gwerthfawr 

Mae ganddon innau etto amser i’w dreulîo 

ymmhob math a’r wagedd ag i ddilyn oferedd 

A chynddon i gyfeillion Ceraint a chymydogion 

A’n amser ni heb oedi ydiw mawrhau rheini 

A hoffi’n da bydol yr rhain ynt oll yn farwol, 

Ond Cofiwn y gair bellach na bydd amser mwyach 

fe ddaw’r amser hwnnw y bydd y Byd farw 

a hynny gallwn dd’weudyd mewn moddion dychrynllyd 

Yt Dinasoedd yn Syrthio a’r meini’n malurio; 

yr holl arfau a doddan y Prês a’r Delwau arian !

Y Glendid pryd daearol ar holl gofoeth bydol. 

Ceraint a chyfeillion a dorir yn gyrph meirwon 

A phob Cofiadwriaeth gradd a galwedigaeth; 

A fydd marw beunydd byth yn Dragywydd. 

Llawer o arwyddion a rydd yr Arglwydd cyfion
Cyn Dydd y frwydur i Rybuddio pechadur, 

Aml drallodau newyn a phlâau; 

Daear gryn Rhyfel a llifoeddyfroedd uchel 

Gwynt ag ystormydd a Sychder drwy’r Gwledydd 

A Christ Jesu’n danbed a gwyd ei Greaduriad 

I Ryfela’n brysur yn erbyn Pechadur, 

Cyfiawnder Duw galluog a fydd n Gapten arfog 

Barnedigaeth a ddaw allan a sancteiddrwydd yn darian 

A’i ddigofaint yn Waewffon i ladd ei Elynion; 

Pob peth a Ryfela yn erbyn hîl Adda; 

Y mellt or Cymylau megis bwa a Saethau! 

A’r Cenllysg yn ochrog trwy lid tra themestlog 

Y Mor mawr a gynhyfa ar Afonydd a lifa! 

Gwynt nerthol ar unwaeth a’i chwyth hwynt ymeth 

pob peth fydd yn danbed yn erbyn pechaduried 

Nef Daer yn eglur Dwr tân ag awyr! 

Nefoedd yn dechreu taflu Sêr yn bellenau! 

Yr awyr yn bygwth trowyntoedd disymwth; 

Taranau dychrynllyd a Themestloedd enbyd! 

Y Ddaear yn Crynu gan y swn ofnadwy 

Hollti’n fil o safne bwrw allan fynydde, 

Claddy dinasoedd yn ei ’mysgoedd, 

Y Môr yntau’n rhuo’r tonau i gid yn neidio. 

Gan godi meis brynnie yn uwch na’r Cymyle! 

Gan ruad Cefnfor bawb ym mhob goror 

A fydd i gid yn synnu ag yn barod i drengu; 

Y Tân ar Brwmstan ynte’n tori allan 

Gan losgi’n ddiwad y Cwbl yn Wastad, 

Pa beth a Wna Ddynion yn y terfysg Creulon, 

Synnu bawb yn yr un lle ac yn leision megis ange, 

Ofn a dychryn garw a’i deil y prŷd hwnw 

Ofnadwy fydd y moddion yr holl drefydd yn weigion 

Y Gorseddfeincie o’u deutu heb undyn yn barnu, 

Ni bydd neb yn y diwedd yn ymgais am anrhydedd 

Na chwmpeini gwŷr doethion na phlesere nwyddion 

Fe fydd ynte’r Cybydd gwedi darfod ei awydd 

Holl Blase Brenhinodd yn dân hyd y nefoedd! 

Yr arglwyddi a’r Ducied yn ffailio bwyta ac yfed 

Gan ofan o herwydd y lliffeiriant tragowydd, 

Ni bydd dim Coffadwriaeth am un hen drefatadeth
Ni fydd gan neb mor pleser Sôn am Elixander! 

Dysg Aristotl ffyddlon ne ddoethineb Solomon; 

A’r Gwyr enwoca a fu erioed er oes Adda: 

Fe gleddir pob enw gan y dychryn hwnnw 

A’r Morwy'r trien gan gynddaredd yr Elfen 

Mewn Dychryn Cystyddiol rhag dinistr tragwyddol 

Taflant eu trysor a’i golyd i’r Gefnfor, 

Tra bo’r bud fellu’n malurio o’r ddeutu. 

Ymmha gyflwr anhowddgar bydd trigolion y ddaear 

A hyn fydd y Cynwr am ddigio’r Creawdwr 

Tân y Dydd hwnnw fydd yn lle Diluw 

Ni bydd modd i’w ochelud ond i’r Sanctaidd ei fywyd 

Fe fydd y rhai bydol yn yspio o’i lledol, 

Ar ei holl gyfoeth mwynlan yn aur ag yn arian; 

Eu Paleserau mowrion ai holl eiddi Gwchion, 

A phob aur fanwylwaith yn toddi ei gyd ar unwaith 

Ai hyfryd berllennau yn mynd i ffwrdd yn ffaglau 

Ni chlybwyd yn un lle y fath alarnade, 

Pan oedd Rufain hynod yn llosgi saith niwrnod; 

A than mawr Caer Droea yn llosgi a Difetha 

Wylofain mawr ydoedd wrth ddinistro dinasoedd; 

Ond beth oedd tosturi y Cyfyngder ar C’ledi 

Er bod gwr yn gweled i wraig mewn caethiwad 

Ac yn Gwrando llefen a gwaedd i blant bychen 

Heb allu ei dwyn allan nai achub ei hunan 

Nid oedd hyn o flindere ond am gwrs o ddyddie 

Nag yn llosgi’n wnias mo’r hollfyd oi Gwmpas 

Ond y llosgiad yma fydd yr amser diwedd. 

Ni âd na gro na cherig na dim byw gwaeledig 

Y Cybydd âd heibio’r hyn oll sydd ganddo 

Ni rwstra’r Cwrw i’r oferddyn farw 

Glendid yr holl Ferched fydd yn toddi n llymed 

y Gwŷr Cryfion yn methu a phob Cnawd yn crynny 

Ni cheidw holl olud gwr mouo funud 

Ni ddieng y gwŷr Cryfion na’r mwya i ddichellion 

Ni ddieng y Llong gynta’n a’r Mach troed ysgafna 

Bydd Môr o Dân ysol i’w difa’n Dragywyddol. 

A dyna resynys gyflwr dyn trienys 

A’i wylo fan drwy drymder y dydd ola o’i amser. 

“Gwae fi o hyn allan ydwyf Ddŷn truan 

“Pa fyd na pha gysyr a gaf i bechadur! 

“Pa gyngor a gymeraf yn y cystudd mwyaf 

“Ynghydwybod sydd effro ag i’m tost gyhuddo; 

“a’r holl fyd bychan yn mynd yn eiries dan 

“I ba le y Diengaf rhag y cystydd mwyaf 

“Pe’r awn i’r Mynyddau táu am goddiweddau 

“Os af i’r dystryndir yr holl Wlad, a losgir 

“Y Castelli mwya a phob amddiffynfa, 

“Pa lês a wna rheini maent i gid yn llosgi, 

“A dyna ddychryndod ar amser gwedi darfod, 

“Mi druliais yn union ymhôb ofer foddion 

“Lawer o amser wrth dori Sabothe 

“Yn canu ag yn downsio yr amser aeth heibio, 

“Fe fu amser arall i’m alw ar Dduw’n ddiball 

“Ac i ofyn cymmod am bob math o bechod: 

“Pan oedd llawer Teulu a Disgyblion i Jesu, 

“Yn Pregethu’r Efengil a minau’n troi ngwegil, 

“Bu amsr grâs unwaith a Dydd Jechydwriaeth, 

“Ond yr amser yma mae’t Byd a’r chwalfa, 

“Oni Wiw mo’r gofidio pob peth sydd yn pasio. 

A dyna gwynfan y pechadur truan 

Nid oes i hwn obeth ond tost farnedigaeth 

Am ei fod mor ofer hyd ddiweddiad i amser. 

Ond er maind y dychryndod a’r hollfyd yn darfod 

Gwybydded pob Cristion nad fellu budd y cyfion 

Bydd hwnnw beunydd yn llamman o lawenydd 

Fod amserau’n dyfod iddo gael i ddatod 

A’i Brynwr eglyr yn ei dderchfu i’r awyr 

I fysg yr holl seintiau yn uwch na’r Cymylau, 

Ac oddi yno’n gweled y byd yn un llymed 

Ac ynte’n cael madde i holl gamwedde 

Mor ddedwdd a fyddant yngwlad y gogoniant 

Lle bydd yn yr unlle fil o filiwne 

O’r nefolion Deulu’n darllen ac yn canu, 

A disglair wynebryd i’n iachawdwr hyfryd 

I’w goleuo’n wastad yn lle Haul na Lleuad 

A gwlad mo’r ddedwddol a beru’n dragywyddol, 

A phwy na roe oglyd yn rhan yma oi fywyd; 

Am fynd ir uchelne lle mae yr holl Seintie, 

A dedwddwch na dderfydd fyth yn dragywydd. 

Hugh Jones Llangwm a’i Cant

Teitl yr wynebddalen

Yn gyntaf Ystyriathau ynghych diwedd Amser neu’r Dychrynadwy Arwyddion, a Ryyfeddodau a fy[]d yn y dydd diweddaf: gwedi i gymeryd allen o amriw fannau o’r Yscrthyrau Sanctaidd; sef y Dychrŷn a fŷdd ir anuwiolion weled Diben pob pêth, a mawr Orfoledd y eyfiawn yn y Nefoedd. 

Y testun

Argraffwyd yn y Bala gan John Rowland (fl. 1761–62) tros William Davies. Nid oes dyddiad ar yr wynebddalen.

